
[bookmark: _Toc1295741364]Innleiing

[bookmark: _Ref387837859][bookmark: _Toc948965516]Føremål med planen
Smittevernloven § 7-1 pålegg kommunane å beskriva arbeidet med vern mot smittsame sjukdommar i eit eige område i planen for kommunen si helse- og omsorgsteneste. Time kommune beskriv dette arbeidet i denne smittevernplanen, som omfattar dei tiltaka og tenestene kommunen har for å førebygga smittsame sjukdommar, både i det daglege rutinearbeidet og i beredskapssituasjonar. Det overordna føremålet med planen er å oppretthalda den gode situasjonen kommunen har, sett opp mot FN sitt berekraftsmål 3:

[image: ]Sikra god helse og fremja livskvalitet for alle, uansett alder


I tillegg støttar planen opp under berekraftsmål 17, delmål 17, ved samarbeidet kommunen har med frivillige organisasjonar i beredskapssituasjonar, for eksempel under ein pandemi:

[image: ]Styrkja verkemidla som trengst for å gjennomføra arbeidet, og fornya globale partnarskap for berekraftig utvikling


[image: ]Delmål 17:
Partnarskap mellom fleire interessentar
Stimulera til og fremja velfungerande partnarskap i det offentlege, mellom det offentlege og det private og i det sivile samfunnet som byggjer på erfaringar med partnarskapa og ressursstrategiar









[bookmark: _Ref387837865][bookmark: _Toc92679662]Kommunen og kommuneoverlegen sine oppgåver i smittevernet
I Time er kommuneoverlegen smittevernlege. Assisterande kommuneoverlege fungerer som vara. Dei samarbeider tett med kommuneoverlegane i Klepp og Hå.
Nasjonal og lokal organisering og ansvar:
· Smittevernarbeidet i Norge (Smittevernveilederen) - FHI
· Smittevernberedskap - FHI
· Smittevernloven kap. 7

[bookmark: _Ref387837894][bookmark: _Toc1604139846]Lovverk rundt smittevernet i kommunen
Lovverk og smittevern - FHI

[bookmark: _Ref387837903][bookmark: _Toc407760520]Samanheng med anna planverk



Smittervernplanen er ein delplan under Beredskapsplan for Time kommune. Pandemiplanen og Beredskapsplan mot fugleinfluensa er vedlegg til smittevernplanen.

Aktuelle nasjonale planar:
· Nasjonal beredskapsplan mot utbrudd av alvorlige smittsomme sykdommer - regjeringen.no
· Nasjonal helseberedskapsplan - regjeringen.no

[bookmark: _Toc44500532]Risiko- og sårbarheitsanalyse
Sjå heilskapleg ROS-analyse for kommunen. For å kartlegga beredskapsbehovet innanfor smittevern er det gjort ROS-analysar for fylgjande scenario:
· Utbrot av smittsam dyresjukdom
· Smitteutbrot i barnehage
· Pandemi

[bookmark: _Ref387837906][bookmark: _Toc1150889508]Ansvar for utarbeiding, oppdatering og revisjon
Kommuneoverlegen har ansvar for utarbeiding, oppdatering og revisjon. Planen skal reviderast kvart fjerde år og elles oppdaterast ved behov.

[bookmark: _Ref387837908][bookmark: _Toc659993393]Distribusjonsrutinar
Planen ligg i kommunen sitt kvalitetssystem og på kommunen sine nettsider.
Fylgjande eksterne instansar vert orienterte ved revisjon av planen:
· Legesentera
· Klepp og Time legevakt
· Hå legevakt
· Kommuneoverlegane i Klepp og Hå
· Mattilsynet

[bookmark: _Toc1763849728][bookmark: _Ref387838164]Samarbeidspartnarar

	Kommunale ressursar
	Tlf.

	Kommuneoverlege Øystein Fjetland Øgaard
Ass. kommuneoverlege Kristin Bakken
Kommuneoverlege i Klepp: Roman Benz
Kommuneoverlege i Hå: Gerd Signy Omland
	51 77 62 39/456 62 014
51 77 61 69/907 26 525
481 36 838
481 05 342

	Bryne legesenter
	51 77 66 00

	Kvernaland legesenter
	51 22 83 80

	Sandtangen legesenter
	51 77 66 66

	Bryne helsestasjon - Nyheiter (nettsidenmin.no)
	51 77 62 36

	Miljøretta helsevern v/kommuneoverlegen
	51 77 62 39

	Kommunalsjef for Samfunn
(kontroll med drikkevatn, avløp, badevatn, renovasjon, skadedyr)
	51 77 62 02

	Innbyggarservice og kommunikasjon
	51 77 60 00



	Interkommunale ressursar
	Tlf.

	IVAR (interkommunalt vann, avløp og renovasjon)
	51 90 85 00

	Klepp og Time legevakt
	51 42 99 99/116117

	Hå legevakt
	116117

	Avdeling for miljørettet helsevern og skjenkekontroll
	51 50 22 00



	Statlege ressursar
	Tlf.

	AMK
	113

	Statsforvaltaren i Rogaland (statsforvalteren.no)
	51 56 87 00

	Folkehelseinstituttet
	21 07 70 00

	Smittevernvakta
	21 07 70 00/21 07 63 48

	Stavanger universitetssjukehus
	51 51 80 00

	Mattilsynet
	22 40 00 00

	Sør-Vest politidistrikt
	51 89 90 00

	Tollregion Vest-Noreg
	22 86 03 12



	Andre tenester
	Tlf.

	Eurofins avdeling Klepp (analysar innan bl.a. miljø og mat)
	945 04 252




[bookmark: _Toc2000490641]Individ

[bookmark: _Ref387838176][bookmark: _Toc623719034]Rett til smittevern
· Smittevernloven kap. 6

[bookmark: _Ref387838178][bookmark: _Toc1161884859]Pasientplikter
· Lovverk og smittevern - FHI
· Smittevernloven kap. 5

[bookmark: _Ref387838179][bookmark: _Toc650453634]Meldepliktige sjukdommar og rutinar for melding og varsling
· Meldingssystem for smittsomme sykdommer (MSIS) - FHI
· Varsling smittsomme sykdommer - FHI

[bookmark: _Ref387838180][bookmark: _Toc551338077]Førebygging og behandling
· Vaksinasjon
· Helsestasjonen har ansvar for barnevaksinasjonsprogram og reisevaksinasjon, jf. Utenlandsreiser og smittevern - FHI.
· Fastlege/legevaktlege har ansvar ved akutt behov, for eksempel ved sårskade. Barn vert viste til helsestasjonen. Fastlege utfører influensa- og koronavaksinering av risikogrupper. Fastlege har ansvar for å tilby stoffmisbrukarar vaksine mot hepatitt A og B.
· Arbeidsgjevar har ansvar for yrkesvaksinasjon.
· hepatitt B-vaksine til helsepersonell, jf. lokal prosedyre for Helse og velferd
· influensavaksine til helsepersonell, flyktningtenesta og saneringspersonell for fugleinfluensa
· kikhostevaksine til helsepersonell og barnehagetilsette som har kontakt med spedbarn
· Antibiotikaresistente bakteriar
· Sjå lokale prosedyrar i kvalitetssystemet for Helse og velferd i mappa Smitte/hygiene under Håndtering av smittsomme sykdommer.
· Eigenerklæring om MRSA (vedlegg 2)
· Førebygging av MRSA i svinebesetningar
· Tuberkulosekontrollprogram
· Eigenerklæring om tuberkulose (vedlegg 1)
· Stikkuhell på sprøyter og andre blodeksponeringer - FHI
· Stikkskader (lokal prosedyre for Helse og velferd)
· Personer som tar stoff med sprøyter og smittevern - FHI
· Psykisk helse og rusarbeid i kommunen deler ut brukarutstyr til rusavhengige.
· Smitteoppsporing ved seksuelt overførbare infeksjoner - FHI
· Menn som har sex med menn og smittevern - FHI
· Kontroll og oppfølging av pasienter med tarminfeksjoner - FHI
· Oppfølging og kontroll hos personell som håndterer næringsmidler - FHI
· Innvandring og smittevern - FHI
· Alle flyktningar/familiegjenforeinte får tilbod om ei helseundersøking på helsestasjonen utført av helsesjukepleiar. I helseundersøkinga inngår screening for HIV, hepatitt B/C og/eller syfilis. Brukaren får med seg utfylt blodprøverekvisisjon av helsesjukepleiar og tek prøven hjå fastlegen.

[bookmark: _Ref387838185][bookmark: _Toc1353692943]Refusjonsreglar
Helsehjelp for allmennfarlege smittsame sjukdommar er gratis for alle som oppheld seg i Norge.
· Forskrift om stønad til dekning av utgifter til undersøkelse og behandling hos lege § 3.7
· Forskrift om tuberkulosekontroll § 4-9
· Blåreseptforskrifta

[bookmark: _Toc652132428]Samfunn

[bookmark: _Toc1608880063]Kommunale planverk
· Beredskapsplan for Time kommune
· Beredskapsplan for vannforsyningen i Time kommune
· Helse- og sosialberedskapsplan
· Beredskapsplan mot fugleinfluensa (vedlegg 4)
· Pandemiplan (vedlegg 3)
· Infeksjonskontrollprogram for sjukeheimane (VAR Healthcare)
· Sjå òg lokale prosedyrar i kvalitetssystemet for Helse og velferd i mappene Smitte/hygiene.
· Samarbeidsavtale mellom Mattilsynets distriktskontor og kommunene på det medisinskfaglige området (vedlegg 5)

[bookmark: _Ref387838466][bookmark: _Toc1019963495]Førebygging
· Vasshygiene: Drikkevassforskrifta og Vannhygiene - FHI
· Badevann - FHI
· Badeplassar - Hovedportal (time.kommune.no)
· Legionella: Forskrift om miljørettet helsevern kap. 3a og Legionella - FHI. Alle verksemder som har innretningar som kan spreia Legionella, f.eks. dusjanlegg, må gjera ei risikovurdering og ev. setta i verk tiltak for å hindra spreiing av Legionella. For kommunale bygg sjå risikovurdering i Qm+ (meldingsnr. 38573).
· Barnehager og smittevern - FHI

[bookmark: _Ref387838467][bookmark: _Toc105935820]Utbrot
· Utbrudd og varsling - FHI
· Smitteverntiltak i helsetjenesten ved virale luftveisinfeksjoner inkludert covid-19 - FHI
· Informasjon ved utbrot av smittsam sjukdom
· Spesielle sjukdomsutbrot

[bookmark: _Informasjon_ved_utbrot][bookmark: _Toc31478509]Informasjon ved utbrot av smittsam sjukdom

	Informasjon til:
	Ansvarleg

	Helsepersonell
· for å auka aktsemd og gje informasjon vidare: fastlegar, legevaktsentral, helsestasjon, sjukehus, ev. kommuneoverlegar i nabokommunar
	Kommuneoverlege

	Dei som er sjuke, og nære pårørande
· om sjukdomsforløp og tiltak for å hindra smittespreiing
· om behov for å gå ut med offentleg informasjon
	Fastlege, sjukehuslege, kommuneoverlege

	Institusjonar (skular, barnehagar, bedrifter)
· for å gje rett bilde av alvorsgrad og auka aktsemd
	Kommuneoverlege i samråd med barnehagesjef, skulesjef, helsesjukepleiar eller bedriftshelseteneste

	Lokalbefolkning via media
· hindra smittespreiing
· auka aktsemd ved tidlege teikn på sjukdom
· avgrensa bekymring
	Kommuneoverlege vurderer pressemelding i samråd med Innbyggarservice og kommunikasjon for å sikra korrekt informasjon.


[bookmark: _Spesielle_sjukdomsutbrot][bookmark: _Toc137700262]
Spesielle sjukdomsutbrot

[bookmark: _Toc1504405087]Vassboren infeksjon
IVAR har utarbeidd Beredskapsplan for vannforsyningen i Time kommune. Ved utbrot vil kommuneoverlegen samarbeida med IVAR, Mattilsynet og Folkehelseinstituttet.

	Tiltak
	Ansvarleg

	Retta opp svikt eller manglar i vassbehandlingsanlegg eller leggja til reserveklorering
	IVAR IKS

	Informasjon om koking av drikkevatn
	Avdelingleiar VA, kommuneoverlege, Mattilsynet

	Prøvetaking av vasskjelde og sjuke for å identifisera smittestoff
	Mattilsynet, kommuneoverlege, fastlegar

	Diagnostikk og behandling, informasjon til dei som er sjuke, for å hindra vidare smitte, sjukemelda frå næringsmiddelbedrift eller helseteneste til smittefare er over
	Fastlegar



[bookmark: _Toc929863039]Matboren infeksjon
Kommuneoverlegen vil samarbeida med Mattilsynet og Folkehelseinstituttet.

	Tiltak
	Ansvarleg

	Diagnostikk og behandling, informasjon til dei som er sjuke, for å hindra vidare smitte, sjukemelda frå næringsmiddelbedrift eller helseteneste
	Fastlegar, sjukehus

	Kartleggja utbrot
	Mattilsynet og kommuneoverlege, gjensidig varslingsplikt

	Informasjon til publikum og ev. skular, barnehagar og bedrifter for å hindra vidare smitte og kartleggja talet på sjuke
	Kommuneoverlege, barnehagesjef, skulesjef

	Intervju av sjuke for å identifisera smittekjelde
	Mattilsynet, kommuneoverlege

	Kontroll av næringsmiddelbedrifter
	Mattilsynet

	Vaksinasjon ved utbrot av hepatitt A

	Informasjon: kommuneoverlege
Vaksinasjon: helsestasjon



[bookmark: _Ref387838801][bookmark: _Toc1620343302]Infeksjon med dropesmitte og luftsmitte
[bookmark: _Toc451314519]Dette er ei rekkje sjukdommar som for eksempel influensa og sjeldnare sjukdommar som hjernehinnebetennelse, legionellasjukdom o.a. Her vil kommuneoverlegen samarbeida tett med Folkehelseinstituttet.

[bookmark: _Toc310493021]Blodboren infeksjon
I denne gruppa kjem sjukdommane hepatitt A/B/C og HIV, og injiserande stoffmisbrukarar er mest utsette. Ei viktig smittekjelde er bruk av ureine sprøyter.

	Tiltak
	Ansvarleg

	Diagnostikk og behandling, informasjon til dei som er sjuke, for å hindra vidare smitte, tilby vaksine til familie/nærkontaktar ved hepatitt B
	Fastlegar, sjukehus

	Kartleggja utbrot, informera helsepersonell 
	Kommuneoverlege

	Informasjon til publikum og spesielle målgrupper for å hindra vidare smitte og kartleggja talet på sjuke
	Kommuneoverlege

	Gje råd om vaksine til større grupper, informasjon via media og kontaktar i utsette miljø
	Informasjon: kommuneoverlege
Vaksinasjon: helsestasjon


[bookmark: _Tuberkulosekontrollprogram][bookmark: _Toc183729776]Tuberkulosekontrollprogram

[bookmark: _Toc1596165384]Innleiing
Ein fylgjer Folkehelseinstituttet sine flytskjema for tuberkulosekontroll.
Tuberkuloseveilederen dannar fagleg basis for arbeidet.

Grupper med plikt til tuberkuloseundersøking
Personar frå land med høg førekomst av tuberkulose
Asylsøkarar og flyktningar
Leiar for flyktningtenesta sender melding til Bryne helsestasjon om nye flyktningar som kjem til kommunen. Asylsøkarar og flyktningar i direkte mottak skal undersøkast innan 14 dagar etter innreise til Norge.
Helsestasjonstenesta fyller ut attest om tuberkulosekontroll som personen får med seg ved behov.
Tilvising til røntgen av lungene skjer via helsesjukepleiar/kommuneoverlege.
Personar som skal begynna på Bryne kompetansesenter, må visa attest om tuberkulosekontroll til rektor før oppstart.

Familieinnvandrarar, arbeidsinnvandrarar og studentar
Politiet gjev kommuneoverlegen beskjed om familieinnvandrarar og arbeidsinnvandrarar. Legen sender informasjonen vidare til helsestasjonstenesta, som kallar inn til tuberkoloseundersøking så snart som mogleg og seinast innan 4 veker etter tilkomst.

Helsepersonell og lærarar som i løpet av dei tre siste åra har opphalde seg meir enn tre månadar i land med høg førekomst av tuberkulose
Ved tilsetting av personell innan helse- og omsorgstenesta, skule eller barnehage eller i andre stillingar knytte til barneomsorg, må det dokumenterast om vedkomande har opphalde seg i minst tre månadar i land med høg førekomst av tuberkulose i løpet av dei siste tre åra, jf. eigenerklæring om tuberkulose (vedlegg 1). I så fall må vedkommande gjennomgå tuberkuloseundersøking før tilsetting. Arbeidsgjevar har plikt til å sjå til at tuberkuloseundersøking er gjennomført før tiltreding. Helsestasjonstenesta fyller ut attest om tuberkulosekontroll som arbeidstakaren får med seg.

Andre personar som kan ha vorte smitta eller har vore i risiko for å verta smitta med tuberkulose
· Personar som kjem inn under smitteoppsporing
· Personar som oppheld seg kortare enn tre månadar i land med høg førekomst av tuberkulose, men som har vore i nærkontakt med personar med smitteførande tuberkulose. Dei sistnemnde får orientering av helsesjukepleiar i forbindelse med reisevaksinasjon.
· Personar med typiske symptom på tuberkulose (hoste som varer utover tre veker, særleg med oppspytt, feber, vekttap m.m.). Desse har plikt til å ta kontakt med fastlege snarast.
· Bistandsarbeidarar som kan vera utsette for tuberkulosesmitte, kan få tilbod om tuberkuloseundersøking før og etter utanlandsopphald i forbindelse med reisevaksinasjon.
· Utlendingar som oppheld seg kortare enn tre månadar i Norge, for eksempel sesongarbeidarar, kan få tilbod om tuberkuloseundersøking.
· Rusmisbrukarar som kjem i kontakt med helse-, omsorgs- eller sosialtenesta, får tilbod om tuberkuloseundersøking.

[bookmark: _Toc707330350]Ansvar og oppgåver
Fastlegen
· Vera obs på symptom på tuberkulose, særleg hos risikopasientar.

Helsestasjonstenesta
· Gjennomføra tuberkulinundersøking og gje tilbod om BCG-vaksine til barn og vaksne med auka risiko for å verta smitta med tuberkulose, jf. Vaksinasjonshåndboka.
· Praktisk gjennomføring og oppfylging av tuberkuloseundersøking av risikogruppene
· Praktisk gjennomføring av BCG-vaksinasjon
· Praktisk gjennomføring av smitteoppsporing
· Oversending av resultat av tuberkuloseundersøking til kommuneoverlegen i ny bustadkommune dersom utlendingen flyttar før resultatet føreligg, eller dersom resultatet tilseier at det er nødvendig med vidare oppfylging.

Kommuneoverlegen
· Hjelpa tuberkulosekoordinatoren ved SUS med å overvaka førekomsten av tuberkulose i Time.
· Ha ansvar for tuberkuloseundersøking, oppfylging og vaksinasjon mot tuberkulose. Delegera oppgåvene til helsestasjonstenesta.
· Ha overoppsyn med behandlingsplanar som vert laga av spesialist/fastlege/pasient.
· Ha ansvar for smitteoppsporing. Delegera praktiske oppgåver til helsestasjonstenesta.
· Informasjon, sjå nedanfor.

Heimesjukepleie
· Praktisk gjennomføring av førebyggjande behandling
· Praktisk gjennomføring av direkte observert behandling

[bookmark: _Ref387839446][bookmark: _Toc1759775025]Meldingar
[bookmark: _Toc242516303]Melding ved tuberkulosesjukdom
Behandlande spesialist som diagnostiserer tuberkulose, melder dette til Folkehelseinstituttet på MSIS-melding tuberkulose. Ved avslutta behandling sender spesialisten MSIS-melding behandlingsresultat tuberkulose. Kommuneoverlegen skal få kopi av desse meldingane.

[bookmark: _Toc242516304]Melding ved smitteoppsporing
Kommuneoverlegen sender Rapport om resultat av smitteoppsporing til Folkehelseinstituttet og tuberkulosekoordinator når heile smitteoppsporinga er gjord. Kommuneoverlegen skal få dette skjemaet tilsendt frå Folkehelseinstituttet etter at det er meldt om smittsam tuberkulose i kommunen. 

[bookmark: _Ref387839460][bookmark: _Toc1247450091]Opplæring av personell
Kommuneoverlegen har ansvar for opplæring av heimeteneste, helsestasjon og fastlegar i tuberkulosekontrollprogrammet. Ein kan etter behov gjennomføra årlege oppdateringsmøte om tuberkulose.

[bookmark: _Ref387839461][bookmark: _Toc1673510738]Informasjon
Fastlegen har ansvar for at ein tuberkuløs pasient får nødvendig informasjon om sjukdommen og behandlingsopplegget. Ved fleire samtidige tilfelle av tuberkulose i kommunen har kommuneoverlegen ansvar for at informasjon om sjukdommen og regelverket som gjeld for sjukdommen, vert gjeven til befolkninga generelt. Dette vert gjort i samråd med kommunikasjonsavdelinga.

[bookmark: _Ref387839462][bookmark: _Toc1877570837]Økonomi
Kommunen skal dekka alle utgifter til tuberkulosekontrollen som andre instansar ikkje dekker, inkludert reiseutgifter. Reiseutgifter til røntgenundersøking og vurdering av spesialist vert dekka av regionalt helseføretak.

[bookmark: _Toc786921894]Vedlegg
1. Eigenerklæring om tuberkulose
2. Eigenerklæring om MRSA
3. Pandemiplan
4. Beredskapsplan mot fugleinfluensa
5. Samarbeidsavtale mellom Mattilsynets distriktskontor og kommunene på det medisinskfaglige området

Beredskapsplan for Time kommune


Smittevernplan


Pandemiplan


Beredskapsplan mot fugleinfluensa


Helse- og sosialberedskapsplan


Plan for psykososialt kriseteam


Helseberedskap ved miljøhendelser

Smittevernplan 2024-27

Vedteken av utval for levekar 29. januar 2025

Trygg og framtidsretta % Time kommune

time_kommune.no

